
  Адам бойындағы ең тамаша қасиет- тәрбие мен білім.
                                                                    Ж. Баласағұни.

   Тақырыбы:    «Әліппе деген  алтын жол,
                                         Апарар сені алысқа»
                                                                                                                                                                         
Мақсаты:   Оқу тілін дамытып, сөздік қорын молайту.Мектеп  оқушыларын ана тілін сүйетін, қадірлейтін өз мәдениетін көтеруші және оның мұрагері болатын, рухани дәрежесі биік, Егеменді Қазақстанның жер бетін көрсететін жеткіншек тәрбиелеу, яғни«ойнай берсең,бала боласың, ойлай берсең, дана боласың»ұғымын  ұғындыру.
Көрнекілік:Шарлар,жалаушалар,қанатты сөздер,оқушылардың  дәптерлері, салған суреттері, еңбек сабағында жасалған бұйымдары,ең таза ұстаған «Әліппе», «Математика»оқулықтары.
 Мұғалім:
       Армысыздар,  құрметті қонақтар! 
Барлық ғылымның атасы, болашағымыздың негізі -әліппені бітіру тойына хош келіпсіздер дей отыра ертеңгілігімізді бастаймыз.
1-жүргізуші:  Қайырлы күн,уа, халайық!
2—жүргізуші:
Армысыздар, мұғалімдер, әз жандар,
Білім іздеп ,инемен құдық қазғандар,
Құшақ жая қарсы аламыз сіздерді,
Би биленіп, әнде бүгін шырқарар.  
1-жүргізуші : 
Қош келіпсіз,ақ жаулықты аналар,
Жүздеріңнен мейірім мен нұр толар
Алдарыңда жауқазындай құлпырған
Біз алаңсыз балғын шақты балалар!
2-жүргізуші:  
Армысыздар, аталар мен апалар!
Әліппемен қоштасу тойы құтты болсын
Мұғалім:
Өсті міне бойларың,
Өсті ақыл ойларың
Қуанышқа ортақпын,
Құтты болсын тойларың.

Бәрімізге ең қымбат әліппені ортаға шақырайық
Хормен:  Әліппе (3рет)
Әліппе:
Армысыздар, жас достар!
Армысыздар, ата-ана
Бүлдіршіндер, балғындар.
Менің атым-Әліппе,
Мені  анаңдай дәріпте.
Мені оқып ер жеткен ,
Ағаң менен әпкеңде.

Бүгін біздің қуанышымызда шек жоқ. Өйткені, біз тұңғыш рет сауатымызды ашқан «Әліппені»  бітірдік.

Біз енді өзіміз-ақ кез-келген сөздерді, сөйлемдерді, тіпті қысқа  әңгімелерді бөгетсіз оқи аламыз. 
Ән: Атамекен
Ең алғаш  алғанымда «Әліппені»                               
Қызығып қарай бердім  әріптерді.
Мен үшін жұмбақ болып  қалар ма еді,
Ұстазым оның кілтін алып берді.       

Көлге ойнаған бұлақтың
Қайнар көзін көріп пе?
Том-том қалың кітаптың
Басы болар «Әліппең»

Әліппем, менің Әліппем
Сені қолға алып мен,
Есігін аштым мектептің
Ертеңгі сәуле жарықпен.

Қош бол, құтты «Әліппем
Көп нәрсені  үйреттің 
Таныстырып әріппен,
Тақылдатып сөйлеттің.

Өтті оқу сан сабақ,
Бүгін үлкен салтанат.

Оқулықпен достассақ,
Әліппемен қоштаспақ.
Өсті білім, бойымыз,
Құтты болсын тойымыз.

Әліппем, менің әліппем,
Өмірді келем танып мен,
Қайталап айтам мың рет,
Өзіңе көп рақмет 

Әліппе деген алтын жол
Апарар сені алысқа.
Жеңіл емес ауыр жол
Тырысып бақ намысқа.

Таныстырған 42 әріппен
Қош бол менің, қасиетті Әліппем.
Сенің арқаң оқи жаза білгенім,
Сауатты адам санатына енгенім.

Әліппе           -Қане,бері қарайық,
                        Зейін қойып тыңдайық
                        Әріптермен танысу
                        Тақпақтарын бастайық

Әліпбидің А тұрады басында,
Әрқашанда Ә тұрады қасында,
Байқадың ба Б тұрады үшінші,
Ал осының сыры неде? Түсінші 
  
«А» деген ол-аналар ғой ардақты,
«Ә» деген ол-әкелер ғой салмақты.
«Б» деген ол-балалар ғой көңілді,
Біздің елде үшеуі де кәделі.
«Ө» дыбысын өткенде бабалардың өнегелі өсиет сөздерімен таныстық.

Әдепті бала-арлы бала,
Әдепсіз бала- сорлы бала
Оқусыз білім жоқ,
Білімсіз күнің жоқ.
Ашу- дұшпан, ақыл-дос,
Ақылыңа ақыл қос

«Е» дыбысын өткенде ертегілер еліне саяхат  жасадық. 
(«Сауысқан мен қарға» ертегісінен көрініс)  
«Қ» дыбысын өткенде «Қошақаным»  әнін үйрендік.
«Қ» қартқа қол бер, жасқа жол бер.
«М» мектеп  берген біліммен,  марқаясың жас ұлан.
«Н» наурыз айы келгенде, наурыз тойын тойлаймыз.
«С» сыйламаған жолдасын, сыйлай алмас өз басын.
«Т» дегенім жеңімпаз, туымыз ғой қолдағы.

Барлық әріп бағалы
Айттық әділ бағаны
Әріпсіз сөз болмайды.


Буын онысыз толмайды.
Адам барлық әріпті
Ардақтайды қолдайды.   

Есептеуге жүйрік болсаң жасыңнан,
Математикаға орын берер қасыңнан,
Барлық ғылым саған үйір болады,
Досың болар табылатын қасыңнан.
 
Өмірдегі заттарды,
Есептейтін бәрін мен.
4 амалды қолданған,
Математика  пәнімін.

1. Мені келсең білгің,
    Мен таяқша бірмін.
    Барлық санға жол бастап,
    Ең басында тұрмын
2. Бірден кейін тұрамын,
    Бірден  кейін тұрағым,
    Бірді  бірге қосқанда,
    Мен шығамын шырағым.
3. Екіден соң әрқашан,                                             
    Үш саны мен тұрамын.   
4. Үш сызықтан таяғым,                              
    Оқушылар қояды.
    4 дегенім баяғы
    4 түліктің аяғы.


5. 4-тен кейін 5-ті                                                              
    Білу оңай десті.
    Санашы бір қолыңның саусағын,
    Оңай табасың бесті.
6. Мен өзімді қатарға        
    5-тен  кейін қоямын 
    Бір орнымды ұстаймын.
    Орныма барамын,
    Екі айшық саламын.                         
7. Қара мына қызықты                                   
    Көсеуді кім ұмытты 
    7 болам бір тартсаң,
    Бел  ортамнан сызықты
8. Менің атым сегіз, 
    Жетіден соңғы  деңіз   
    Жазылғанда қос дөңгелек
    Мен боламын-8
9. 8-ден кейін 9
    6-ны төбесінен тұрғыз,  
   Сонда болам мен-9.     
10.Әліппеде о-ға ұқсаймын.
    Санда 0-ге ұқсаймын              
    Жеке   тұрсам мәнім жоқ,
    Басым бірден басталып,                                     
    Нольмен бітер аяғым
                                                                   
Оқымап ем, «бір» алдым,
Кейіп қалды мұғалім.
Әкеп едім «екілік » 
Анам шықты жекіріп.

Үш алғанда байқадым,
Әкем басын шайқады.
«Бес» деп едім бүгін кеп,
Қалды бәрі күлімдеп.

Қәне, балалар, енді қонақтарға, ата-аналарға кітапты қалай оқитынымызды көрсетейік.   
 
Әліппемен қош айтысып қаламыз,
Енді қолға басқа  кітап аламыз.
Ата-ана қуанышқа ортақ бол,
Сауатты боп шықты міне балаңыз

            Әліппе
Кәрі –жасқа ой сала.         
Үйрететін  ой сана .                                 
Ана тілін сүйіңдер       
Осыған бас иіңдер.                              
Риза болып аттанам.
Рақмет айтып шаттанам
Оқумен өсіп толыңдар 
Аман-есен болыңдар!
Айналайын балғындар,                           
Меннен білім алдыңдар 
Озат  достар оқыды,
Ойға білім тоқыды
Ана тілі
Туған елдің тілімін,                            
Ақылы мен танымын                         
Түсіндірер бәріне                                
Ана тілі пәнімін. 
Ана тілің арың бұл 
Ұяттың боп тұр бетте . 
Ата-бабамыз ежелден 3 нәрсені бой тұмардай  қасиет тұтып, қадірлеп өткен. Ол –ел, жер және  тіл. Ана тілі-әр халықтың төл белгісі. 
Адам білімді, тәлім-тәрбиені –тіл арқылы үйренеді.Ана тілі деп атаудың себебі – анасындай қастерлесін дегені. Өз анасын  сыйлайтын әр адам өз тілін де құрмет  тұтып жүреді.
Аяулы жыр-әніміз
Аялайтын бәріміз.
   Алу  үшін сана-білім
       Ардақтаймыз ана тілін.

               Бата
Әліппенің бетін жарық ет,
Ұл-қызды түгел білімді етІ
Келесі оқу жылына,
Аман-есен түгел жет!
«5» болсын алар бағамыз,
Біліммен бақыт табамыз,
Өнер-білім көп оқып.
Өсе берсін санамыз!
Әумин!
(Қолдан жасалған бестік беріледі)

Бүгінгі кеш әр үйдің « Той басы» деп саналар.
Балалардың есімі әулеттерге таралар.
Ырым етіп  сондықтан ертеңгілік соңында,
Ақ тілекпен баршаға тілек айтар қонақтар
  
   (Қонақтарға сөз беріледі) 

[bookmark: _GoBack]Қош бол, сүйікті Әліппем!
          1 «Ә» сынып мұғалімі: Кояганова Б З

   Мақсаты: Оқуға, білімге деген сүйіспеншілігін арттырып, отансүйгіштікке  
                    тәрбиелеу.
                   Оқушылардың әліппеден алған білімінің тәрбиелік мазмұнын ашу.
	   Оқушылардың эстетикалық талғамын ұластыра түсу.
Көрнекі құралдар: «Қош бол, сүйікті Әліппе!», «Білім кілті - Әліппе!», «Оқысаңыз балалар, Шамнан шырақ жағылар»  көрнекі суреттер, шарлар, әріп белгілері.
ән: «Мектепке барамын»
(Ақсақал рөліндегі бала немере-оқушысын жетектеп шығады.) 
Автор: 
Жеті жасар баласын,
Жетпісте шал жетектеп.
Келе жатыр көшеде,
«Қайда әлгі мектеп»-деп.
Жетпіс келед сүрініп,
Жеті келед жүгіріп.
Ата: 
Балам, балам, жақсы бол,
Міне, сенің мектебің.
Сабағыңа зейін сал,
Ақылды бол, тентегім.
Немере:
Қыркүйекте келдім де
Сыныпқа кірдім қуанып,
Қарсы алды ұстаз мейіріммен
Қадамымды құп алып.
- Сәлеметсіздер ме, құрметті  ұстаздар, ата-аналар.
Бүгінгі шәкірттердің алғаш қолдарына алған оқулығы - әліппемен қош айтысар кезі келді. Білім әлемінің беташары - Әліппені табысты аяқтауымен құттықтаймын. 
1-жүргізуші: 
Ассалаумағалейкум, уа, халайық!
Армысыздар, аналар,
Бармысыздар, балалар,
Сөзіме құлақ салыңыз,
Бір серпіліп қалыңыз.
Әліппеге арналмақ,
Бүгінгі жыр,әніміз!
2- жүргізуші:
Өтті оқу сан сабақ,             Нурия Е
Бүгін үлкен салтанат.
Оқулықпен достаспақ,
Әліппемен қоштаспақ.
Өсті білім, ойымыз,
Құтты болсын тойымыз!

ән: «Әліппе»  (АНА, БАЛА, ОТАН  шарға жазылған сөздерді жоғары көтеру)
1-жүргізуші: 
Қымбатты балалар! 
Біз кітап пен журналдарды оқи алатын болдық. Бұл білімді бізге не үйретті?
Бірге: Әліппе досымыз!
2- жүргізуші:
Иә, ендеше сүйікті әліппемізді ортаға шақырайық. (Әліппе келеді) 
-Сәлеметсіздер ме, балалар!
Бірге: Қош келдіңіз, Әліппе!
Әліппе:Армысыңдар, жас достар!
 Армысыңдар, ата-ана!
Болашаққа жол ашар,
Әліппе келді ортаға.
Білім деген ғаламның,
Әліппесін меңгерген.
Келешегі қазақтың,
Басталады сендерден.
Жақсы білім-көрімдік,
Болсын сізге халайық.
Не үйрендік, не білдік,
Қане, ортаға салайық!
1-оқушы:
 Әліппем, менің әліппем,             Бексұлтан
Сені қолға алып мен.
Есігін аштым мектептің,
Ертеңгі сәуле жарықпен.
Әсем ою өрнекпен,
Көмкерілген Әліппем
Сен болмасаң білімге,
Бастайтын жолды біліп пе ем.            Нурия К
2-оқушы:
Келгенде алғаш мектепке,                   Айдана
Білмеуші едік әріп те,
Оқимыз қазір ертек те,
Үйреткен оны Әліппе.
3-оқушы:
Енді біз жаза білеміз,                Аян
Әріпті қосып әріпке
Риза боп саған жүреміз,
Сүйікті біздің, Әліппе!
ән: «Достық»
1-жүргізуші: 
Енді ортаға әріптерді шақырайық.
1-оқушы:
Қ әрпінен құралған
Бас-аяғы қазақтың,
Жарылқасын бір Аллам!
2-оқушы:
Алатаудай айбарлы,
Астанам аты – Астана.
Ақтауым – ару жас қалам,
Жасай берсін Азат күн!
Мына менен басталған.
3-оқушы:
Зергерлікті кім білер,
Балқытады күмісті.
Сақинаны, сырғаны,
Күміс сымнан тартады.
4-оқушы:
Ата-ананың тілегі –            Аружан А
Адам болып өскенің.
Адамдықтың тірегі-
Адал болып өскенің.
5-оқушы:
Қиындықтан қорықпа,
Қаймығып еш торықпа.
6-оқушы:
Сара сауды сиырды,
Сексеуілді сындырды.
Сазан балық қырда,
Сан шаруаны тындырды.
7-оқушы:
Таңнан тұрып тай мініп,                Жандос
Тауда тазы жүгірттім.
Таңқурай жеп, сай қуып,
Таңдайымды жібіттім.
8-оқушы:
Астана –астанам,
Астана – бас қалам.
Ардақтап атыңды,
Аузымнан тастаман.
9-оқушы:
Наркөз бота үнемі,
Нарға ілесіп жүреді.
Нағыз еңбек кепілі,                     дана
Нан – тіршілік тірегі.
10-оқушы:
Ас біткеннің анасы,
Қасиетті нан осы.
Қайсы әріптен басталып,
Аяқталған қарашы.
11-оқушы:
Мысықта бар,
Күшікте жоқ.
Қасықта бар,
Есікте жоқ.
12-оқушы:
Сөз басында келмейді,
Елдің бәрі «ң» дейді.
Дауысты дыбыс соңынан,
Тұрғанды теріс көрмейді.
13-оқушы:
Бірқазан мен Бөдене,                мақсат
Байқамады дәнеңе
Бүркіт аңдып екеуін
Бастамақ бір пәлені.
14-оқушы:
Оспан да өлең жаттады,             дарислам
Олжас та өлең жаттады.
Мына менен басталған
Екеуінің аттары.
15-оқушы:
Лайым ұлы іс болсын,                           мейірім
Лайықты шәкірт болсын.
Лұқпан, Хакімдей боп,
Лайым қыдыр қонсын.
16-оқушы:
Асыл сөзді іздесең
Абайды оқы, ерінбе,
Адамдықты көздесең,
Жад тоқып ал көңілге.
17-оқушы:
Шілде күні керемет                 Ардақ
Шабындыққа келе кет.
Шалғышылар-ағалар
Шөмеледе балалар.
18-оқушы:
Азаматпын жатпаймын
Алма ағашты баптаймын.
Астанада тұратын
Ағама алма сақтаймын.
19-оқушы:
Ғимарат көп қаламда,
Ғаламат көп ғаламда
Ғылым қуып жалықпай
Ғалым болам қалайда.
20-оқушы:
Ырыс алды –ынтымақ,                  азиза
Ырысты болсын еліміз.
Ықыласы зор іске
Бала болып өсеміз.
21-оқушы:
Мақтанышым ұдайы
Маңғыстаудың мұнайы
Маңғаз біздің ағалар
Сөз арасын саралар.
22-оқушы:
Ырысты ұрыс қашырар,
Ынтымақ – халықты асырар
23-оқушы:
Заузадан көре аласың
Заңғардан таба аласың.
Байқамасаң анықтап
Үш екен деп қаласың.
Әріп таңбаларынан қалпақ киген оқушылар тізіліп тұрады.
1-жүргізуші:
Балалар, мына әріптерде бір сыр бар тәрізді, қане кім байқады?
-Қазақстанның болашағымыз
Ән: «Отан»
1-оқушы: 
Алфавиттің А тұрады басында,
Әрқашанда Ә тұрады қасында.
Байқадың ба, Б тұрады үшінші,
Ал осының сыры неде түсінші.                            Ризабек
2-оқушы: 
А- деген ол аналар ғой ардақты,
Ә - деген ол әкелер ғой салмақты.
Б – деген ол балалар ғой әдемі 
Алшақ кетпей сондықтан да расында,                 Аружан
Тұрады олар алфавиттің басында.
2-жүргізуші:
Балалар, айтыңдаршы, қазақ балаларына алғаш әліппені жазған кім?
Бірге: Ыбырай Алтынсарин.
1-жүргізуші:
Әліппемен қош айтысып қаламыз,                           Әбілқайыр
Енді қолға басқа кітап аламыз.
Ата-ана қуанышқа ортақ бол,
Сауатты болып шықты, міне балаңыз.
Әліппе:
Ризамын балалар,
Меңгердің, болмадың босқа тер.
Ана тілі атты әпкем бар
Сендерді жетелеп әкетер.
Ортаға ана тілі келеді.
Ана тілі:
Сәлеметсіздер ме, балалар?
Бірге:
Қош келдіңіз, Ана тілі.
Ана тілі:
Сөйлетер сөзді шеберлеп,
Өзіңнің ана тіліңмін.
Байыптап жақсы оқысаң,
Негізі менде білімнің.
Ана тілің – құралың,
Ана тілің – ұраның
Ана тілің болмаса,
Мықты болмас тұрағың.
3-оқушы: 
Ақыл-ойын даланың,
Ана тілден аламын.
Ана тілім ардақты,
Ақ сүтіндей анамның.
4-оқушы:
-Ана тілің – арың бұл,
Ұятың боп тұр бетте.
Өзге тілдің бәрін біл,
Өз тіліңді құрметте.
Әліппе:
Оқуда зейінді болыңдар,
Еңбекке бейімді болыңдар.
Кір шалмасын қабақты,
Ақ жол болсын балалар.
Оқығандарың есте болсын
Күнделіктерің беске толсын.
-Ал балалар сау болыңдар!
-Қош болыңыз (Бәрі бірге)
ән: «Үйретеді мектептерде»
2-жүргізуші:
Балалар, сендер аз ғана уақыттың ішінде көп нәрсені – оқуды, жазуды, есептеуді меңгердіңдер. Осының бәрін кім үйретті?
Бірге: Мектеп, әліппе, ұстаз, ата-ана.
4-оқушы: 
Әліппе, даңғыл жол ашты,
Жаңа пәнмен жалғасты.
Әліппе сырын ұқтырған
Рақмет, ұстаз алғашқы.
-Балалар оқу жазумен қатар әдептілікті де үйренді.
Көрініс: «Жақсыны үйрен, жаманнан жирен».
6-оқушы: 
Біз енді Әліппемен қоштасамыз,                    Карина
Жолына гүлмен қоса жыр шашамыз.
Білімнің бұлағынан сусындауға,
Көптеген кітаптармен достасамыз.
ән: «Қош бол, құтты Әліппем!»
1-жүргізуші:
Әліппемен қош айтысып қаламыз,             Әбілқайыр
Енді қолға басқа кітап аламыз.
Ата-ана, қуанышқа ортақ бол
Сауатты боп шықты міне балаңыз

